
ICHKI ISHLAR ORGANLARIDA KADRLAR BILAN ISHLASH HUQUQIY
ASOSLARINING NAZARIY JIHATLARI

Yarlakabov Sherali
Ichki ishlar vazirligi
Akademiyasi magistri

Annotatsiya. Mazkur maqolada ichki ishlar organlarida kadrlar bilan ishlash jarayonining huquqiy asoslari va
ularning nazariy jihatlari tahlil qilinadi. Xususan, kadrlar siyosati amalga oshirilishida mavjud qonunchilik
me’yorlari, ularning amaliyotdagi o‘rni va ta’siri ko rib chiqiladi. Shuningdek, kadrlar bilan ishlash samaradorligini
oshirishda huquqiy mexanizmlarning ahamiyati, malakasi yuqori va vatanparvar xodimlarni tanlab olish,
joylashtirish hamda ularni ragbatlantirish kabi masalalar nazariy nuqtai nazardan yoritiladi. Mazkur tadqiqot
ichki ishlar organlarining kadrlar siyosati samaradorligini oshirish bo‘yicha ilmiy asoslangan takliflar ishlab
chiqgishga xizmat qgiladi.

Kalit so‘zlar: ichki ishlar organlari, kadrlar siyosati, huquqiy asoslar, xodimlar tanlovi, xizmat faoliyati, me’yoriy-
huquqiy hujjatlar, kadrlar bilan ishlash, nazariy asoslar.

DOI: https://doi.org/10.47390/SPR1342V517Y2025N33

Kirish. O‘zbekiston Respublikasida ichki ishlar organlari tizimi — fuqarolarning
huqugqlari, erkinliklari va qonuniy manfaatlarini, jismoniy hamda yuridik shaxslarning mulkini,
konstitutsiyaviy tuzumni himoya qilish, jinoyatchilikka qarshi kurashish, shuningdek,
huquqgbuzarliklarning oldini olish va ularni profilaktika qilish vazifasini bajaruvchi davlatning
huquqgni muhofaza qiluvchi organi hisoblanadi.

[jtimoiy munosabatlarning rivojlanishi natijasida ichki ishlar organi tizimi faoliyatining
turli jihatlari, dastlab jamiyat manfaatini qondirish nuqtai nazaridan ularning strukturasi
murakkablashtirilib, huquqiy normativ bazasi takomillashtirilib isloh etildi. Mazkur holatda
ichki ishlar organlari tizimi muntazam, doimiy va o'z funksiyasini bajarishda muayyan

ziddiyatli xarakterlarga ega organ hisoblanadi. Ichki ishlar organi faoliyatining huquqiy
tartibga solinishi uning harbiylashtirilgan huquqni muhofaza qiluvchi organligi, ya’ni unda ham
harbiylik ham fuqarolik belgilari borligini ko‘rsatadi. Qayd etilgan ushbu kompleks belgilar,
ichki ishlar organlarida xizmat faoliyatini olib borish, ayrim munosabatlarni tartibga solish,
umumiy huquqiy normalarni yaratish bilan bog‘liq ayrim huquqiy bo‘shliq va tizimli yuridik
kolliziyalar mavjudligini ko‘rsatadi.

Bugungi zamonaviy sharoitda Yangi O‘zbekistonda ham ichki ishlar organlarida sifatli
va samarali xizmatni tashkil etish zarurati yuzaga keldi. Hozirgi paytda bunday natijaga
erishish uchun mamlakatimiz ichki ishlar organlarida asosiy maqsadi mazkur organda xizmatni
o‘tashni tartibga solishni nazarda tutuvchi adolatli normativ-huquqiy bazani takomillashtirish
bo‘yicha islohotlar amalga oshirilmoqda. Bunday huquqiy asos dastlab O‘zbekiston
Respublikasi Konstitutsiyasining 37-moddasida: “O‘zbekiston Respublikasining fuqarolari
davlat xizmatiga kirishda teng huquqqa egadirlar. Davlat xizmatini o‘tash bilan bog'liq
cheklovlar qonun bilan belgilanadi” [1] degan norma bilan mustahkamlangan. Ya’'ni masalaning
konstitutsiyaviy asosi yaratilgan.

Shuningdek, ichki ishlar organlarining faoliyatini tartibga solishni bevosita nazarda
tutuvchi “Ichki ishlar organlari to‘grisida”gi O‘zbekiston Respublikasining qonuni [2] ham
muhim sohaviy huquqiy asosiy sanaladi. Ichki ishlar organlari faoliyatining maqsadi, asosiy
yo‘nalishlari va prinsiplari hamda ishlar organlari xodimlarning asosiy huquq va majburiyatlari
mustahkamlangani uchun ham bu qonun e’tiborli sanaladi.

Binobarin ichki ishlar organini xalqchil professional tuzilmaga aylantirish hamda aholi
bilan yanada yaqin hamkorlikda ishlashga yo‘naltirish bo‘yicha qo‘shimcha chora-tadbirlar
to‘g'risidagi davlatimiz rahbarining alohida qarori [3] bilan “Ichki ishlar organlari
xodimlarining kasbiy madaniyat va xizmat intizomi Kodeksi”ning qabul qilingani bu boradagi
vaziyatni tartibga solib, ushbu yo‘nalishdagi mavjud muammolarni hal etishga xizmat qiladi.
Mazkur normativ-huquqiy hujjatning ichki ishlar organlarini aholining ishonchli himoyachisi
sifatida xalqchil professional tuzilmaga aylantirish, ularning fuqarolar, jamoat tashkilotlari
hamda keng jamoatchilik bilan mustahkam hamkorlikda, o‘zaro ishonch va hamjihatlik ruhida
ishlashni ta’minlash, mahallalar, aholi turar joylari va mamlakatimizning butun hududida
gonun ustuvorligi, tinchlik-osoyishtalikni yanada mustahkamlashni nazarda tutgani ahamiyatli
hisoblanadi.

Metodologiya. Ushbu tadqiqotda ichki ishlar organlarida kadrlar bilan ishlash huquqiy
asoslarining nazariy jihatlarini o‘rganish uchun kompleks yondashuv qo‘llanildi. Avvalo,
tahliliy-manbai usul orqali amaldagi qonunchilik hujjatlari, normativ-huquqiy aktlar hamda
ichki ishlar organlarining ichki me’yoriy bazasi tahlil qilindi. Shuningdek, solishtirma-
huqugqiy tahlil orqali xorijiy davlatlardagi kadrlar siyosatiga oid qonunlar bilan tagqoslash
ishlari olib borildi.

Tadgiqotda tarixiy yondashuv orqali ichki ishlar tizimida kadrlar bilan ishlashning
shakllanish va rivojlanish bosqichlari ko‘rib chiqildi. Nazariy tahlil esa mavjud ilmiy
nazariyalar va huquqiy modellarni tahlil qilish orqali amalga oshirildi. Shu bilan birga,
deduktiv va induktiv tahlil usullari asosida umumiy nazariy xulosalar chiqarildi va amaliyot
bilan bog‘liq tavsiyalar ishlab chiqildi.

Tadqiqot natijalari. Bu borada boshqa davlatlarning tajribalarining ilmiy nazariy tahlili
ham e’tiborli hisoblanishi shubhasiz. Ichki ishlar organlarida xizmatni o‘tashning ma’muriy-

huquqiy tartibga solinishi masalalariga bag‘ishlangan ilmiy tadqiqot ishida Belorus
Respublikasi tadqiqotchisi S.Yu.Degonskiy bugungi davrda bu borada samarali natijalarga
erishish uchun normativ-huquqiy bazani takomillashtirish masalasini ustuvor vazifa [4], deb
hisoblaydi.

Shuningdek, rus olimi M.M.Dikajev ichki ishlar organlari xizmatchilarning huquqni
muhofaza qilish bo‘yicha xizmatni o‘tashni huquqiy tartibga solishning tashkiliy-huquqiy
muammolari va metodologik xarakteri[5]ga bag‘ishlangan ilmiy ishida davlat xizmati tizimi
samaradorligini oshirish hamda uning inson huquglari, erkinliklari va qonuniy manfaatlarini
Konstitutsiya va umume’tirof etilgan xalqaro huquq normalariga mos ravishda himoya qilishda
nafagat davlat va huquqgning rolini oshirish yoxud shaxsning jamiyat va davlat ishlaridagi
ishtirokini oshirish muhimligi tadqiq etilgan.

Yana bir rossiyalik tadqiqotchi S.S.Kozlovning ichki ishlar organlari kadrlar apparati
xodimlari faoliyatini bugungi zamonaviy sharoitda takomillashtirish bo‘yicha tarbiyaviy
ishlarning tashkiliy-huquqiy jihatlari [6] yo‘nalishidagi ilmiy tadqiqotida ichki ishlar organlari
kadrlar apparatida tarbiyaviy ishlarni takomillashtirish hamda uning shakl, usul va tarbiyaviy
faoliyatini kompleks asosda tahlil etishga e’tibor qaratgan.

Xususan, bizning mamlakatimizda ham ichki ishlar organlarida kadrlar bilan ishlash
huqugqiy asoslarini ilmiy nazariy jihatdan kompleks tadqiq etishga zarurat mavjud. To‘g'ri bir
tomondan garaganda masalaning konstitutsiyaviy asosi yaratilgan hamda uning amalda ijrosini
ta’'minlash uchun sohaviy qonun yoxud davlatimiz rahbarining yuqorida nomi qayd etilgan
qarori bilan Ichki ishlar organlari xodimlarining kasbiy madaniyat va xizmat intizomi Kodeksi
qabul qilingan. Biroq, ichki ishlar organi huqugni muhofaza qiluvchi organ sifatida ham
fuqaroviy ham harbiylashtirilgan organ bo‘lgani sababli ushbu sohani tartibga soluvchi
hujjatlarda ayrim huquqiy kolliziya borligini nazardan qochirib bo‘lmaydi. Ya'ni “Davlat
xizmatchisi to‘g'risida”’gi qonunning qabul qilinishi bu boradagi huquqiy kolliziyasining
bartaraf etilishiga xizmat qilishi bilan ahamiyatli sanaladi.

Shu o‘rinda ichki ishlar organlarida kadrlar bilan ishlash huquqiy asoslarining nazariy
jihatlarining ahamiyati nimalarda ko‘rinadi? degan masalaning ahamiyati muhim sanaladi.
Mazkur masalani nazariy jihatdan tahlil gilishda biz yuqorida nomi qayd etilgan, davlat
rahbarining qarori bilan tasdiglangan “Ichki ishlar organlari xodimlarining kasbiy madaniyat
va xizmat intizomi Kodeksi” asosida tahlil gilamiz. Ma'lumki har qanday normativ-huquqiy
hujjat birinchidan, umummajburiy xususiyatga ega bo‘ladi, ikkinchidan, muayyan huquq
normalarini belgilaydi, uchinchidan, rasmiy ahamiyat kasb etadi. Ushbu kodeks ham aynan
shunday xususiyatlarni o‘zida mujassam etgani bilan e’tiborli sanaladi.

Kodeks birinchidan, ichki ishlar organlari kadrlari, Ichki ishlar vazirligi, ta'lim
muassasalari kursantlari va tinglovchilarining xizmat va xizmatdan tashqari faoliyatida odob-
axloq intizomiga qo‘yiladigan talablarni belgilaydi. Ichki ishlar organlari kadrlari boshliglar va
xodimlar o‘rtasidagi o‘zaro munosabatlarni hamda ularga nisbatan rag'batlantirish va
intizomiy jazo choralari qo‘llash masalalarini tartibga soladi. Yana bir muhim jihat ichki ishlar
organlarining barcha kadrlari xizmatga qabul gilingan kundan e’tiboran Kodeksning qoida va
talablarini bilishi, ularga qat’iy va so‘zsiz amal qilishi majburiy hisoblanadi. Shuningdek, har bir
kadr egallab turgan lavozimi va amalga oshiradigan faoliyatining xususiyatidan qat’iy nazar
ichki ishlar organlari kadrlarining barchasiga birdek tatbiq etiladi.

Ikkinchidan, Kodeks ichki ishlar organlari kadrlarining kasbiy madaniyat qoidalarini
ham ozida mujassam etgan. Xususan ichki ishlar organi tizimi kadrlari kasbiy madaniyat
qoidalarining quyidagi asosiy talablariga bo‘ysunishga majbur sanaladi:

- odamlar bilan muloqot jarayonida xushmuomala, kamtar va bosiq bo‘lish, bironta

shaxs, guruh yoki tashkilotni kamsitmaslik yoki aksincha afzal ko‘rmaslik;

- mamlakatimiz va boshqa davlatlar xalglarining urf-odat va an’analarini hurmat
qilish, turli konfessiyalarning madaniy va boshqa xususiyatlarini inobatga olish,
ijjtimoiy barqarorlik, millatlar va dinlararo hamjihatlikni ta’'minlashga yordam
berish;

- jismoniy va yuridik shaxslarning murojaatlarini to‘liq, xolisona va o'z vaqtida ko‘rib
chiqish;

- ichki ishlar organlari obro‘siga salbiy ta’sir ko‘rsatadigan nizoli vaziyatlarni yuzaga
keltirmaslik;

- ichki ishlar organlarining faoliyati to‘g'risida jamoatchilikni xabardor qilishda
rasmiy ommaviy axborot vositalari vakillariga hurmat bilan munosabatda bo‘lish,
shuningdek, ularning belgilangan tartibda ishonchli ma’'lumotlar olishiga
yordamlashish;

- 0z xizmat vazifalarini vijdonan, halol va yuksak professional darajada bajarish,
rasmiyatchilik, soxtakorlik va suiiste’'molchilikka yo‘l qo‘ymaslik muhim hisoblanadi.

Shuningdek, Kodeks ichki ishlar organlari kadrlari korrupsiyaning har qanday
ko‘rinishiga qarshi kurashishi va uning profilaktikasiga faollik bilan yordam berishlari shart
degan hamda ular xizmat vazifalarini bajarish vaqtida ichki ishlar organlari kadrlarining tashqi
ko‘rinishi ish sharoiti va xizmat tadbiri xususiyatini e’tiborga olib, aholida ichki ishlar sohasiga
nisbatan hurmat uyg‘otishi uchun munosib bo‘lmog‘i lozim, degan normalarni ham o‘zida aks
ettirgan.

Yana ichki ishlar organlari kadrlari oz xizmat majburiyatlarini bajarish vaqtida va
xizmat kiyimida bo‘lganda spirtli ichimliklar iste’'mol qilishini taqiglovchi normalar ham
Kodeksda mustahkamlangan. Haqiqatan ham, ichki ishlar organlari xodimlariga o‘z xizmat
vakolatlarini siyosiy partiyalar, jamoat birlashmalari va ularning tuzilmalari manfaatlarini
ko‘zlab amalga oshirish taqiglanishi belgilangan me’yorlar bilan mustahkamlangan.

Kodeksga muvofiq, ichki ishlar organlari xodimlari O‘zbekiston Respublikasi
Konstitutsiyasi va qonunlari, Oliy Majlis palatalarining qarorlari, Prezidentning farmon, qaror
va farmoyishlari, shuningdek, Vazirlar Mahkamasining qaror hamda farmoyishlariga, [IVning
normativ-huquqiy hujjatlari talablariga rioya etish va ularni bajarish bo‘yicha mas’uliyatni
zimmasiga oladilar.

Shu bois, Kodeksda ichki ishlar organlari xodimlarining oz qasamyodiga sodiq qolishi,
ularga ishonib topshirilgan qurol-yarog’, mol-mulk va texnik vositalarni ehtiyotkorlik bilan
asrash, davlat hamda xizmat sirlarini qat’iy saqlash, murakkab vazifalarni bajarishda
hamkasblariga ko‘maklashish, xizmat guvohnomalarini belgilangan tartibda saglash va ulardan
faqat xizmat faoliyati doirasida foydalanish, xizmat vakolatlarini suiiste’'mol qilmaslik, bilim va
kasbiy malakasini uzluksiz rivojlantirib borish, shuningdek, huquqiy madaniyatini oshirib
borishga oid talablar ham aniq bayon etilgan.

Darvogqe, ichki ishlar organlari kadrlariga o‘z faoliyati davomida yaqin qarindoshchilik
yoki quda tomonidan qarindosh bo‘lgan shaxslar bilan ichki ishlar organlarida birga faoliyat

ko‘rsatishi agar ularning birga xizmat qilishi ulardan birining ikkinchisiga bevosita
bo‘ysunishiga olib kelsa yoxud ilmiy, ijodiy va pedagogik faoliyatdan boshqa haq to‘lanadigan
faoliyat bilan mashgul bo‘lishi hamda tadbirkorlik faoliyatini olib borishini taqiglovchi
normalarning Kodeksda qat’iy belgilanganini nazardan qochirmaslik kerak.

Shuningdek, Kodeksda ichki ishlar organlari boshliglari va kadrlari o‘rtasidagi
munosabatlar ham tartibga solingan. Bunda ichki ishlar organlari kadrlarining buyruq hamda
topshiriglarga bevosita va bilvosita bo‘ysunuv tartibi huquq va majburiyatlari aniq normalar
asosida mustahkamlab qo‘yilgan.

Bundan tashqari ichki ishlar organlari kadrlarining kasbiy madaniyat va xizmat
intizomini ta'minlashga bag‘ishlangan normalarning tartibga solingani Kodeksning ahamiyatini
yanada oshirgan. Bunda ichki ishlar organlari kadrlarini rag‘batlantirish yoxud ularga nisbatan
intizomiy chora qo‘llash mexanizmlari batafsil belgilangan. Shu o‘rinda ichki ishlar organlari
kadrlarining boshliglarning noqonuniy faoliyati ustidan shikoyat berish tartibining Kodeksda
mustahkamlangani tizimda adolatning ustuvor bo‘lishiga zamin yaratganini e’tiborli sanaladi.
Demak, Kodeksning normativ-huquqiy hujjat sifatida gqayd etilgan huquq normalarining
belgilanishiga tegishli ikkinchi yo‘nalishi ana shulardan iborat ekan.

Kodeksning normativ-huquqiy hujjat sifatidagi uchinchi yo‘nalishi bir tomondan u
bevosita davlat rahbarining normativ-huquqiy hujjati garori bilan tasdiglanganida ko‘rinsa,
ikkinchidan unda belgilangan barcha normalarning bajarilishi ustidan nazorat ichki ishlar
organlari ma’'naviy-ma’rifiy ishlar va kadrlar bilan ishlash bo‘linmalari tomonidan amalga
oshirilishida namoyon bo‘ladi.

Xulosalar. Shu nuqtai nazardan xulosa o‘rnida aytish mumkinki mamlakatimizda ham
ichki ishlar organlarida kadrlar bilan ishlash huquqiy asoslarini ilmiy nazariy tomondan tahlil
etishda quyidagi jihatlarni tizimlashtirish va asoslashga e’tibor qaratish lozim hisoblanadi:

- birinchidan, ichki ishlar organlarida xizmat jarayonida davlatning huquqni
muhofaza qilish funksiyasi ochiq xarakterga ega bo‘lib, u O‘zbekistonning
konstitutsiyaviy tuzumini himoya qilishni ta’'minlashga yo‘naltirilganligi;

- ikkinchidan, O‘zbekiston Respublikasining butun hududida egallab turgan lavozimi
va joylashgan joyidan qat’ly nazar doimiy va uzluksiz xizmatni olib borish,
shuningdek, huquqni muhofaza qilish funksiyasini harbiylashtirilgan xizmatni o‘tash
(xizmatga qabul qilish va uni o‘tashda qasamyod qabul qilish, xizmatchilarning qurol
bilan ta’'minlanishi, maxsus kiyimlarga ega bo‘lish, maxsus unvonlar berilishi va b.q.)
hamda harbiy xizmatning (buyruq berish, bo‘ysunishning yakka tartibdalik tamoyili)
kabi alohida talablarini bajarish;

- uchinchidan, oddiy, kichik, o‘rta, katta, oliy lavozimlar tarkibiga tayinlovlarni amalga
oshirish, 1IB xizmatchilariga maxsus ta’lim darajalarining alohida talab etilishi,
jismoniy va ruhiy soglomlik, xizmatni o‘tashning butun davrida axloqiy-etik
sifatlarning mavjudligi;

- to‘rtinchidan, davlat xizmati tizimida oddiy qonunchilikdan davlat xizmatining
boshqa jihatlarini tartibga solish bilan farqlanuvchi (IIB da xizmatni o‘tashda mehnat
staji va boshqga harbiylashtirilgan xizmatlar, harbiy xizmat va xizmat apparati) bilan
bog‘lig maxsus qonunchilikning mavjudligi muhim o‘rin tutishini tahlil va tadqiq
etish muhim hisoblanadi.

MUAMMOLARI

Ne 4 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

